
SINOPSIS 

Kajian ini merupakan satu tinjauan mengenai penggunaan motif seni ukiran kayu d 
dalam industri batik di Kelantan. Kajian ini mcliputi tentang permasalahan reka corak batik 
di Kelantan dan permasalahan yang timbul di kalangan pengusaha batik di dalam 

menghasilkan batik yang bermotifkan ukiran kayu. 

Dalam melakukan kajian ini, kaedah yang dibuat oleh pengkaji ialah berbentuk 
temubual berstruktur iaitu dengan enam orang pengusaha batik, sepuluh orang peniaga 
batik dan tiga puluh orang pembeli. 

Lokasi kajian ini adalah tertumpu di kawasan Kota Bharu dan sekitar kawasan di 

sepanjang jalan ke Pantai Cahaya Bulan. Hasil kajian ini menunjukkan bahawa motif 

ukiran kayu tidak digunakan atau diadaptasikan dalam industri batik di Kelantan. Para 

pengusaha batik beranggapan bahawa motif ukiran kayu tidak mungkin mendapat 
sambutan sekiranya ia dibuat dan mereka tidak berani untuk mencubanya walaupun motif 

ini dapat menonjolkan identiti masyarakat Melayu. Sesungguhnya motif ukiran kayu lebih 

sesuai dihasilkan melalui teknik cetakan. 

